
LAPORAN PROSIDING

MESYUARAT JAWATANKUASA KIRA-KIRA WANG NEGARA
PARLIMEN KEEMPAT BELAS, PENGGAL KEDUA

Rabu, 4 September 2019
Bilik Jawatankuasa 1, Blok Utama, Parlimen Malaysia, Kuala Lumpur
Mesyuarat dimulakan pada pukul 2.27 petang

[Yang Berhormat Dato’ Dr. Noraini Ahmad mempengerusikan Mesyuarat]

Tuan Pengerusi: Bismillahi Rahmani Rahim. Assalamualaikum warahmatullahi
wabarakatuh. Selamat petang, salam sejahtera. Yang Berhormat Naib Pengerusi dan juga Ahli-
ahli PAC Parlimen. Yang Berbahagia Datuk Rosmee selaku Setiausaha PAC merangkap
Setiausaha Dewan dan semua ex-officio PAC Parlimen. Terima kasih kerana masih lagi berada
di sini dalam mesyuarat prosiding hari ini. Kita berada di sini daripada semalam pagi. Jadinya,
ini prosiding keempat dalam masa dua hari.

Jadi, Yang Berhormat Ahli-ahli Mesyuarat sekalian, sebelum saya mulakan mesyuarat,
saya hendak maklumkan kepada semua Ahli Mesyuarat sekalian bahawa saya telah menerima
satu surat rasmi daripada Yang Berbahagia Datuk Ahmad Badri Muhamad Zahir yang
menyatakan bahawa— Datuk Ahmad Badri ini adalah Ketua Setiausaha Perbendaharaan yang
memaklumkan mengenai ketidakhadiran beliau pada prosiding hari ini yang membabitkan
pengurusan subsidi gas petroleum cecair. Ketidakhadiran beliau pada hari ini disebabkan
keperluan tugasan lain. Saya dimaklumkan beliau ada mesyuarat bersama Yang Berhormat
Menteri. Jadinya, tempatnya akan diwakilkan oleh Yang Berbahagia Datuk Siti Zauyah binti Md
Desa selaku Timbalan Ketua Setiausaha Perbendaharaan (Dasar) MOF.

Jadinya, petang ini kita akan teruskan satu prosiding dan prosiding ini adalah berhubung
dengan pengurusan subsidi gas petroleum cecair ataupun LPG yang di bawah seliaan
Kementerian Kewangan dan juga Jabatan Kastam Diraja Malaysia yang berdasarkan tajuk yang
dipilih daripada Laporan Ketua Audit Negara (LKAN) 2018 Siri 1. Saya akan memberikan
penerangan sangat ringkas sebelum saya menyerahkan mikrofon ini kepada Tuan Haji Khalid
Khan untuk sedikit latar belakang mengenai perkara ini.

Pada tahun 2017, kerajaan telah membelanjakan sejumlah RM3.338 bilion terhadap
subsidi produk petroleum yang terdiri daripada subsidi petroleum, subsidi diesel dan subsidi LPG.
Pada tahun 2015 sehingga 2017, pemberian subsidi terhadap LPG ini merupakan subsidi yang

tertinggi di dalam pemberian subsidi produk petroleum.

Pemberian subsidi LPG merupakan salah satu inisiatif kerajaan. Tujuannya adalah untuk
mengawal harga LPG bagi mengurangkan beban kos sara hidup rakyat. Pengurusan pemberian
subsidi LPG melibatkan tiga kementerian dan juga jabatan iaitu: yang pertamanya,
Perbendaharaan; yang kedua adalah Kementerian Perdagangan Dalam Negeri dan Hal Ehwal
Pengguna; dan yang ketiganya adalah Jabatan Kastam Diraja Malaysia.

Secara umum terdapat tiga kategori pengguna LPG iaitu:

(1) pengguna industri;

(ii) pengguna komersial; dan

(iii) pengguna domestik.

Walau bagaimanapun, pengguna komersial yang merupakan pengguna utama LPG dan
pengguna industri menggunakan LPG yang tidak disubsidikan. Ini kerana tujuan pembekalan
LPG bersubsidi oleh kerajaan adalah bagi mengurangkan beban rakyat dengan disasarkan
kepada golongan isi rumah iaitu pengguna domestik.

Selepas ini kita akan panggil saksi untuk masuk. Akan tetapi sebelum itu, saya rasa
eloklah kita mendengar penerangan ringkas mengenai isu dan fokus yang akan Jabatan Audit
Negara berikan kepada kita berhubung dengan isu pengurusan subsidi LPG ini seperti yang telah
dibangkitkan dalam LKAN 2018 Siri 1.

Cuma, Tuan Haji, mungkin boleh dimaklumkan juga mengenai status terkini dalam
paparan Ketua Audit Negara ataupun AG Dashboard. Jadinya, saya mempersilakan Tuan Haji
Khalid Khan selaku Timbalan Ketua Audit Negara (Prestasi) untuk memberikan penerangan
ringkas. Terima kasih.

Tuan Haji Khalid Khan bin Abdullah [Timbalan Ketua Audit Negara (Prestasi)]:
Bismillahi Rahmani Rahim. Assalammualaikum warahmatullahi wabarakatuh dan selamat
petang Yang Berhormat Pengerusi PAC dan juga Timbalan Pengerusi PAC dan seterusnya Ahli-
ahli PAC sekalian. Terima kasih kerana memberi peluang kepada kita untuk memberi sedikit
maklumat mengenai kajian yang telah kita jalankan untuk siri yang lepas iaitu LKAN 2018 Siri 1
atas tajuk Pengurusan Subsidi Gas Petroleum Cecair LPG di bawah Perbendaharaan Malaysia.

Saya akan memberi sedikit maklumat latar mengenai kajian ini dan seterusnya saya akan
minta pasukan yang telah melaksanakan pengauditan to go into detail kalau Ahli-ahli PAC hendak
tahu mengenai kajian ini.

Secara latarnya, subsidi LPG adalah bertujuan mengurangkan beban kos, seperti
disebutkan oleh Tuan Pengerusi PAC tadi, dan melibatkan tiga kementerian dan jabatan iaitu
Perbendaharaan Malaysia, KPDNHEP dan JKDM. Harga produk petroleum dikawal

menggunakan kaedah Automatic Price Mechanism bermula 2 April 1983 dan harga runcit LPG
terkini adalah RM1.90 per kg.

Tiga kementerian atau jabatan yang terlibat iaitu— ataupun dasar pemberian subsidi dan
juga pembayaran subsidi kepada lima pembekal iaitu— itu lebih di peringkat kementerian MOF.
Di peringkat KPDNHEP ialah mengkaji mekanisme penentuan harga dan subsidi (kaedah APM),
mengeluarkan kebenaran PDA under Petroleum Development Act dan juga lesen CSA (Control
Supply Act) dan penguatkuasaan terhadap pembekalan barang subsidi. Di bawah JKDM pula
meluluskan tuntutan subsidi daripada pembekal dan juga pemberian subsidi kepada satu
pembekal, direct from JKDM.

Dalam pengauditan kita, seperti biasa, metodologi kita adalah dalam semakan dokumen,
analisis dan tuntutan subsidi, lawatan fizikal, perbincangan, temu bual dan juga soal selidik. Saya
ingin menyatakan di sini, dalam analisis tidaklah semudah yang kita boleh— apa yang kita alami
adalah data-data kita kadang-kadang terpaksa develop sendiri disebabkan rekod peringkat MOF
yang agak tidak, you know, incomplete ataupun tidak diurus dengan begitu lengkap.

Dari segi pengauditan, objektifnya adalah untuk menilai sama ada pengurusan program
subsidi LPG telah dilaksanakan dengan cekap dan berkesan dan untuk memastikan juga subsidi
dinikmati oleh golongan sasar.

Bidang utama program. Dalam pengauditan ini, kita melibatkan dua key audit area, kita
panggilkan. Satu adalah prestasi program di mana output dan juga outcome kepada program
dinilai, dan yang kedua adalah prestasi pengurusan iaitu melibatkan semua urusan ataupun
aspek pengurusan dalam program-program tersebut.

Begitulah pelaporan kita mengenai LPG ini. Seterusnya, skop adalah untuk tahun 2015
dan tahun 2017. Secara sepintas lalu— detil akan dibincangkan— kita perhatikan perkara utama
adalah, satu, subsidi ini berlakunya ketirisan subsidi seperti dilaporkan anggaran Audit RM1.717
billion.

Kedua, lebihan bayaran subsidi melibatkan RM45.50 juta. Nanti kita akan bincangkan
kenapa dan bagaimana ini berlaku. la disebabkan pembayaran yang dilakukan sebelum
pengesahan oleh pihak Kastam ada masalah-masalah berkaitan dengan rekod dan sistemnya.

Ketiga adalah kelewatan proses tuntutan. Dalam pemprosesan ini melibatkan ada norma
yang ditetapkan tetapi apa yang berlaku adalah it goes beyond the norm that has been set lah.

Keempat adalah isu yang telah berlaku selama ini iaitu perjanjian pelantikan pembekal
tanpa perjanjian. So, dengan itu... [Ketawa]

Tuan Pengerusi: Macam mana tidak ada perjanjian ya?

Tuan Haji Khalid Khan bin Abdullah: Ya, from the start, Tuan Pengerusi ya. So, dengan
itu, Tuan Pengerusi, saya mohon izin untuk Encik Azmi untuk meneruskan. Terima kasih.

Encik Azmi bin Hassan [Timbalan Pengarah Audit (Cawangan Audit Kementerian
Kewangan), Sektor Audit Prestasi, Jabatan Audit Negara]: Okey, terima kasih, Tuan Haji.
Assalamualaikum warahmatullahi wabarakatuh.

Tuan Pengerusi: Sekejap, Tuan Haji. Dia tidak ada perjanjian tetapi dia ada tuntutan?

Tuan Haji Khalid Khan bin Abdullah: Ya.

Tuan Pengerusi: Oh ya? Itu yang bagus. Banyak ya. Ini baru pertama kalikah yang
Audit tegur ini? Sebelum ini tidak pernah audit ya?

Tuan Haji Khalid Khan bin Abdullah: First time...

Tuan Pengerusi: Oh, okey, okey.

Tuan Haji Khalid Khan bin Abdullah: Satu lagi nanti, Tuan Pengerusi, even dari segi
definition golongan sasar pun menjadi persoalan.

Tuan Pengerusi: Teruskan.

Encik Azmi bin Hassan: Assalamualaikum warahmatullahi wabarakatuh dan selamat
petang Yang Berhormat Tuan Pengerusi, Timbalan Pengerusi dan juga Ahli-ahli Yang Berhormat
PAC.

Okey, untuk penemuan Audit yang kita akan bentangkan pada hari ini adalah penemuan
yang utama. Kita ada lima penemuan utama yang kita akan bentangkan pada hari ini dan satunya
ialah berkenaan dengan ketirisan subsidi.

Untuk ketirisan subsidi ini, kita ada kriteria yang kita tengok iaitu Surat Arahan Unit
Kawalseliaan Bekalan Bilangan 5 Tahun 2003 KPDNHEP yang mengatakan bekalan LPG
kepada sektor isi rumah merupakan LPG yang disubsidikan oleh kerajaan. Kita juga merujuk
kepada kertas pembentangan sesi induksi industri LPG bersama KPDNHEP dan PEMANDU
pada 24 Ogos 2017 yang mana dalam pembentangan tersebut anggaran penggunaan silinder
LPG untuk kawasan bandar ialah tujuh silinder untuk setahun dan untuk kawasan luar bandar 12
silinder setahun.

1440

Penemuan kita, dari segi anggaran ketirisan— kita sudah kira dan analisis— sebanyak
RM1.717 bilion ketirisan telah berlaku bermula daripada tahun 2015 sehingga tahun 2017 iaitu
selama tiga tahun. Ini kerana LPG ini dia dijual kepada selain daripada golongan sasar yang
telah ditetapkan oleh kerajaan, seperti contohnya kedai dobi yang merupakan pengguna
tertinggilah iaitu lebih kurang dalam 733...

Tuan Pengerusi: Dobi ini bukan komersial kah?

Encik Azmi bin Hassan: Ya, ya.

Tuan Pengerusi: Akan tetapi dia dapat...

Encik Azmi bin Hassan: Ya, dia beli.

Tuan Pengerusi: Macam mana dia boleh dapat ya LPG ini? Dia beli dari mana?

Encik Azmi bin Hassan: Kelemahan penguatkuasaan.

Tuan Pengerusi: Pembekallah itu.

Encik Azmi bin Hassan: Pembekal. Pembekal akan— dia beli daripada pembekal.
ltulah.

Puan Nurul lIzzah binti Anwar [Permatang Pauh]: [Bercakap tanpa menggunakan
pembesar suara]

Tuan Pengerusi: Pembekal ada berapa ramai? Pembekal yang tidak ada sign
agreeement.

Encik Azmi bin Hassan: Dia ada enam pembekal. Lima yang dibayar subsidi oleh MOF
dan satu dibayar terus oleh Kastam.

Tuan Pengerusi: Apa perbezaan yang dibayar oleh MOF dengan yang dibayar oleh
Kastam?

Encik Azmi bin Hassan: Dia tidak ada perbezaan sebenarnya. Mungkin dia tidak ada...

Encik Mohd Marzuni bin Muhamad [Pengarah Audit Prestasi (Bahagian Audit
Prestasi lll), Jabatan Audit Negara]: Dia sejarah awal.

Encik Azmi bin Hassan: Sejarah awal.

Encik Mohd Marzuni bin Muhamad: Akan tetapi mulai tahun 2018, semua telah di-
takeover oleh MOF. Sekarang ini MOF sudah ambil alihlah.

Puan Halimatun binti Abu Bakar [Juruaudit (Cawangan Audit Kementerian
Kewangan), Sektor Audit Prestasi, Jabatan Audit Negara]: Yang Berhormat, kalau saya
boleh tambah. Masa kita buat pengauditan itu sendiri, memang kita tanya pihak JKDM dan juga
pihak Perbendaharaan. Memang tidak ada sebarang black and white menyatakan kenapa JKDM
bayar untuk KUB Gaz and the rest Perbendaharaan yang bayar.

Tuan Pengerusi: Siapa yang dibayar oleh Kastam?

Puan Halimatun binti Abu Bakar: KUB Gaz.

Tuan Pengerusi: Apa nama syarikat? KUB?

Puan Halimatun binti Abu Bakar: KUB Gaz.

Tuan Pengerusi: KUB itu?

Puan Halimatun binti Abu Bakar: KUB Gaz Sdn Bhd merupakan pembekal untuk LPG
sahaja. Akan tetapi untuk lima company lain macam PETRONAS, Boustead, Petron, dia ada
membekalkan LPG, petrol dan juga diesel lah. Itu tidak semua petroleum.

Puan Nurul Izzah binti Anwar: Minta maaf, Tuan Pengerusi ya. Can | verify?
Maksudnya JKDM bayar terus hanya kepada KUB Gaz?

Puan Halimatun binti Abu Bakar: Yes.

Puan Nurul Izzah binti Anwar: Dan ini memang bukan daripada pekeliling kah...

Puan Halimatun binti Abu Bakar: Tidak ada. Kita pun ada tanya dengan pihak JKDM
dan dia pun sendiri tidak dapat mengesahkan kenapa dia perlu membayar untuk KUB Gaz.

Puan Nurul Izzah binti Anwar: Dia ikut arahan sahajalah?

Puan Halimatun binti Abu Bakar: Dia macam daripada dahulu. Kita tanya pun tidak
ada pegawai— sejarah itu.

Puan Nurul Izzah binti Anwar: Okey, turun temurun tetapi penguatkuasaan arahan itu,
arahan itu daripada siapa? Is it..

Puan Halimatun binti Abu Bakar: Dia sendiri pun tidak tahu arahan itu daripada siapa.
Memang...

Puan Nurul Izzah binti Anwar: Dia tidak tahu daripada siapa?

Puan Halimatun binti Abu Bakar: Memang turun temurun memang dia perlu membayar
kepada KUB Gaz.

Puan Nurul I1zzah binti Anwar: Ini bukan Adabi, tahu? [Ketawa]

Tuan Pengerusi: Adakah logiknya mungkin sebab KUB Gaz ini dia hanya buat LPG
sahaja, yang lain itu ada yang lain-lain sekali? Itu perbezaannya kah ataupun tidak ada
perbezaan langsung?

Puan Halimatun binti Abu Bakar: Tidak ada perbezaan juga. Sebab untuk
Perbendaharaan, selain daripada Petronas, Boustead dan juga Petron, tiga company ini memang
dia ada petrol, diesel dan juga LPG, tetapi untuk Perbendaharaan yang lagi dua iaitu untuk NGC
Energy dan juga satu lagi My Gaz, dia pun hanya pembekal LPG sahaja. Dia tidak ada petrol
dan juga diesel. So, tidak ada perbezaan actually.

Puan Nurul Izzah binti Anwar: Okey. Saya hendak tanya soalan susulan ya. Oleh
sebab KUB Gaz ini dia directly deal dengan JKDM, tetapi saya nampak setakat 30 September
2018, dia masih lagi terpilih mendapat kelulusan kerajaan sebagai pembekal LPG. Maksudnya,
semasa dia diberikan akses terus deal dengan JKDM, tidak ada hanky panky lah? Adakah itu
disahkan bahawa segala-galanya above board? Because mula-mula arahan pertama, turun
temurun JKDM bagi kepada KUB Gaz. Maksudnya macam tidak ada masalah lah kerana

menjelang September 2018, masih lagi diteruskan kepada enam syarikat yang mendapat
kelulusan termasuk KUB Gaz. Jadi saya rasa macam as if Audit feels that there was no problem.
Dahulu tidak ada arahan, walaupun berlainan, maka ia diteruskan lagi dalam proses semasa
September.

Puan Halimatun binti Abu Bakar: Okey, kalau ikutkan...

Puan Nurul Izzah binti Anwar: So, there is no issue lah maksudnya?

Puan Halimatun binti Abu Bakar: Memang dari segi pihak Audit, kita pun sendiri kalau
boleh hendak minta pihak Dewan untuk tanya kenapa sebenarnya JKDM perlu membayar kepada
satu company itu, sebab kita sendiri pun tidak ada jawapan tersebut.

Encik Mohd Marzuni bin Muhamad: Sesi nantilah semasa JKDM masuk nanti.

Tuan Haji Khalid Khan bin Abdullah: Soalan itu can ask the JKDM.

Puan Nurul Izzah binti Anwar: Okey. It is okay but | just want to know what the Audit
thinks ya. Ini kerana hendak tidak hendak, nanti when we are looking at ringkasan eksekutif,
menjelang tahun 2018, mereka masih tersenarai. Jadi kalau tidak ada macam nota daripada
pihak Audit, macam ada star besar merah ini kan, “Oh! Ketirisan”, jadi kita tahu lah kan benda itu
penting. Jadi saya hendak tahu antara keenam-enam ini, adakah pihak Audit merasakan tidak
ada isu, maksudnya diteruskan, ataupun ada beberapa perkara yang harus diperhalusi dalam
kami meneliti syarikat-syarikat pembekal ini? So, I think it is quite important that you making a
quite distinctive. Contoh, siapa yang bekal LPG sahaja, you mention. Contoh, siapa yang
mendapat penganugerahan daripada JKDM sahaja. Give some details because there is only six
companies.

Tuan Pengerusi: Dalam finding audit, ada atau tidak kita boleh dapat makluman
daripada keenam-enam syarikat ini, mana yang paling banyak ketirisan berlaku? Can you? Oleh
sebab enam sahaja syarikat.

Puan Nurul Izzah binti Anwar: Saya hendak tambah ya, Tuan Pengerusi. Contohnya,
dahulu semasa KPDNHEP zaman Datuk Shahrir Samad, dia ada letakkan nano tag for diesel
lah, so you sort of can track abuses. Saya tidak tahu sama ada for this pemberian ini, adakah
mekanisme sedemikian? If Audit knows— or if Audit doesn’t know? It is also good for us to be
informed.

Encik Mohd Marzuni bin Muhamad: Ya, mungkin. Saya ingat mungkin isu ini dia ada
kaitan dengan isu nombor empat. Benda-benda ini berlaku kerana tidak ada perjanjian. Ini
mungkin kita akan tanya nanti kepada pihak MOF dan pihak JKDM, kenapa benda ini berlaku
untuk sekian lama. Ini kita diskus dalam sesi dengan JKDM.

Puan Nurul I1zzah binti Anwar: Tidak ada perjanjian?

Laporan Prosiding JK Kira-kira Wang Negara — Bil.34/2019



























































































































